
	1. ՀՀ կրթության, գիտության, մշակույթի և սպորտի նախարարություն 
	03.10.2023թ.

	
	N 01/28.1/26804-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 2. ՀՀ շրջակա միջավայրի նախարարություն
	03.10.2023թ.

	
	N 1/04.8/13520-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:


	 3. ՀՀ կադաստրի կոմիտե
	04.10.2023թ.

	
	N ՍԹ/13651-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 4. ՀՀ պաշտպանության նախարարություն
	06.10.2023թ.

	
	N ՊՆ/510/6130-2023

	1. Հավելվածի 11-րդ կետի 2-րդ ենթակետի «թ» պարբերությունում «նեգրավված» բառից հետո լրացնել «ավտոմոբիլային, ճանապարհաշինարարական, ինժեներական և այլ» բառերը:
	
	Ընդունվել է:
Նախագծում կատարվել է համապատասխան լրացում:

	2. Հավելվածի 13-րդ և 14-րդ կետերում կարգավորել 11-րդ կետի 2-րդ ենթակետի «թ» պարբերության համաձայն ավտոմոբիլային, ճանապարհաշինարարական և  ինժեներական տեխնիկայի ներբեռնման և ստուգման ձևաչափն ու իրականացնող պետական մարմինները՝ «Պաշտպանության մասին» օրենքով սահմանված կազմակերպությունների ռազմատրանսպորտային պարտականության շրջանակներում հաշվառման լիարժեքությունն ապահովելու նպատակով:
	
	Ընդունվել է մասնակի:
Հավելվածի 13-րդ կետի 2-րդ ենթակետում ավելացվել է նոր «թ» պարբերություն:
«Պաշտպանության մասին» օրենքով սահմանված կազմակերպությունների ռազմատրանսպորտային պարտականության շրջանակներում հաշվառման լիարժեքությունն ապահովելը կարծում ենք նշված Նախագծի կարգավորման առարկա չի կարող հանդիսանալ:

	 5.ՀՀ տարածքային կառավարման և ենթակառուցվածքների նախարարություն
	09.10.2023թ.

	
	N ԳՍ/14.1/30471-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 6.ՀՀ վարչապետի աշխատակազմի Տեսչական մարմինների աշխատանքների համակարգման գրասենյակ
	10.10.2023թ.

	
	N //34739-2023

	1. պարզ չէ, թե ինչով է հիմնավորվում Նախագծով հաստատված հավելվածի 11-րդ կետի 1-ին ենթակետի ղ. պարբերությամբ, 2-րդ ենթակետի ջ. պարբերությամբ և  12-րդ կետի 2-րդ ենթակետով քաղաքաշինության բնագավառում վերահսկողություն իրականացնող տեսչական մարմնի կողմից կիրառված վարչական տույժի վերաբերյալ տեղեկությունը մասնագետների և լիցենզավորված անձանց գրանցամատյաններում ներառելը, և ինչ հաճախականությամբ և ինչ կարգով Քաղաքաշինության, տեխնիկական և հրդեհային անվտանգության տեսչական մարմինը պետք է տրամադրի վերը նշված տեղեկատվությունը:
	
	Ընդունվել է:
Նախագծում հստակեցվել է տեղեկությունների տրամադրման հաճախականությունը:
Հետագայում նախատեսվում է նաև գրանցամատյանների փոխկապակցում:

	2. Նախագծով անհրաժեշտություն է առաջանում նախատեսել նաև Քաղաքաշինության, տեխնիկական և հրդեհային անվտանգության տեսչական մարմնի հասանելիությունը լիցենզավորված անձանց և հավաստագրված մասնագետների ռեգիստրին (էլեկտրոնային գրանցամատյաններին), քանի որ վերջինս, քաղաքաշինության բնագավառում հանդիսանալով վերահսկողություն իրականացնող մարմին, վերահսկողություն է իրականացնելու նաև քննարկվող սուբյեկտների նկատմամբ:
	
	Ընդունվել է:
Հարցը կդիտարկվի ՀՀ վարչապետի 2023 թվականի օգոստոսի 3-ի N 804-Ա որոշմամբ հաստատված միջոցառումների ցանկի 22-րդ կետով սահմանված միջոցառումների շրջանակում:

	7. ՀՀ բարձր տեխնոլոգիական արդյունաբերության նախարարություն
	10.10.2023թ.

	
	N 01/17.1/9679-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 8. ՀՀ ֆինանսների նախարարություն
	11.10.2023թ.

	
	N 01/11-1/19656-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 9. ՀՀ ներքին գործերի նախարարություն
	13.10.2023թ.

	
	N 43/93/8/122730-23

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	10. ՀՀ պետական եկամուտների կոմիտե
	
	23.10.2023թ.

	
	
	N 01/3-4/63264-2023

	1․Նախագծի հավելվածով ներկայացված՝ «Լիցենզավորված անձանց և հավաստագրված մասնագետների ռեգիստրի ձևավորման, տվյալների փոփոխության, լրացման և գրանցամատյանի վարման» կարգի 11-րդ կետով սահմանվում է լիցենզավորված քաղաքաշինության գործունեության սուբյեկտ հանդիսացող իրավաբանական անձանց վերաբերյալ տվյալների հավաքագրման դրույթները, սակայն շարադրանքից պարզ չէ արդյոք նույն կետի 2-րդ ենթակետի «ա» պարբերությունով սահմանվող դրույթը կիրառվելու է նաև անհատ ձեռնարկատիրոջ նկատմամբ: Միաժամանակ, անհասկանալի է նույն կետի «բ» պարբերությունով պահանջվող անհատ ձեռնարկատերերի անձնական տվյալների ներբեռնման անհրաժեշտությունը (մասնավորապես, ծննդյան ամսաթիվը, ամիսը, տարեթիվը, ծննդյան վայրը և այլն) այն դեպքում, երբ անձի ՀԾՀ-ն բավական է վերջինիս նույնականացնելու համար:
Նույն կարգի 13-րդ կետով ներկայացվում են այն տվյալները, որոնք ինքնաշխատ եղանակով ներբռնվում են համապատասխան պետական մարմինների տեղեկատվական բազաներից: Սակայն, որոշ դեպքերում, ՀՀ պետական եկամուտների կոմիտեի տեղեկատվական բազայից տեղեկատվության ներբեռնումը, կարծում ենք, հնարավոր չի լինի դրա բացակայության կամ տվյալների տարանջատման անհնարինության պատճառով: Մասնավորապես, կարգի 11-րդ կետի 1-ին ենթակետի «ձ», «է», «ը», ինչպես նաև 2-րդ ենթակետի «մ» պարբերություններով նախատեսվում է ՀՀ պետական եկամուտների կոմիտեի տեղեկատվական բազայից ներբեռնել լիցենզավորված քաղաքաշինության գործունեության սուբյեկտներում ներգրավված տարբեր մասնագետների վերաբերյալ անձնական և աշխատանքային տվյալներ, ինչպես նաև քաղաքաշինական գործունեության օբյեկտի գնման պայմանագրի արժեքը և գնման ձևը, ընդ որում` այդ տվյալները նախատեսվում է ներբեռնել ՀՀ պետական եկամուտների կոմիտեի եկամտային հարկի, շահութահարկի և սոցիալական վճարի անձնավորված հաշվառման տեղեկատվական բազայից: Այս առումով, հարկ է նկատի ունենալ, որ քաղաքաշինական գործունեության օբյեկտի գնման պայմանագրի արժեքի և գնման ձևի վերաբերյալ տեղեկատվություն հարկային մարմնի տեղեկատվական բազաներում առկա չէ: Ինչ վերաբերում է նույն կետի 2-րդ ենթակետի «ն» պարբերությունով սահմանված` կատարված աշխատանքների համար ՀՀ պետական բյուջե վճարված եկամտային հարկի և համախառն եկամտի հանրագումարի չափին վերաբերող տեղեկության տրամադրմանն, ապա դա հնարավոր է ծրագրավորել մարված եկամտային հարկի ընդհանուր թվով, իսկ ըստ առանձին կատարված աշխատանքների մարված եկամտային հարկի առանձնացումը հնարավոր չէ:
	
	Ընդունվել է:
Նախագծում կատարվել է համապատասխան լրացում:
Գրանցամատյաններում արտահայտվելու է անձի ՀԾՀ-ն, անհրաժեշտության դեպքում համակարգը հնարավորություն է տալիս իրականացնելու անձնական տվյալների ներբեռնման նույնականացում:

Նախագծում կատարվել է համապատասխան լրացում:
Բացակայող տեղեկությունները կլրացվեն լիցենզավորված անձանց կողմից ներկայացված հաշվետվություններից ներբեռնված տեղեկատվական հարթակից:

	2. «Հիմնավորումներ» բաժնով սահմանվում է, որ նախագծի ընդունման անհրաժեշտությունը բխում է «Քաղաքաշինության մասին» ՀՀ օրենքի 10-րդ հոդվածի 1-ին մասի 21-րդ կետով սահմանված դրույթից, որի համաձայն՝ լիազոր մարմինը հաստատում է հավաստագրման, վերաորակավորման և թեստավորման կարգը, հավաստագրերի ձևերը, լիցենզավորված անձանց և հավաստագրված մասնագետների ռեգիստրի ձևավորման, տվյալների փոփոխության, լրացման, գրանցամատյանի վարման կարգը, գրանցամատյանից օգտվելու հասանելիություն ունեցող պետական մարմինների ցանկը, լիցենզավորված քաղաքաշինական գործունեության սուբյեկտների վարկանիշավորման և մոնիթորինգի իրականացման կարգը: Հետևաբար, կարծում ենք, նախագծով անհրաժեշտ է սահմանել նաև գրանցամատյանից օգտվելու հասանելիություն ունեցող պետական մարմինների ցանկը, որում ներառված կլինի նաև ՀՀ պետական եկամուտների կոմիտեն:
	
	Ընդունվել է:
Հարցը կդիտարկվի ՀՀ վարչապետի 2023 թվականի օգոստոսի 3-ի N 804-Ա որոշմամբ հաստատված միջոցառումների ցանկի 22-րդ կետով սահմանված միջոցառումների շրջանակում:

	3. «Հիմնավորումներ» բաժնի 2-րդ կետի 2-րդ նախադասության մեջ «11.10.-րդ» բառերը առաջարկվում է փոխարինել «10-րդ» բառով:
	
	Ընդունվել է:
Հիմնավորման մեջ կատարվել է համապատասխան լրացում:

	 11. ՀՀ էկոնոմիկայի նախարարություն
	25.10.2023թ.

	
	N 01/19478-2023

	Նախագծի վերաբերյալ առարկություններ և առաջարկություններ չկան:
	
	Ընդունվել է ի գիտություն:

	 12. ՀՀ արդարադատության նախարարություն
	27.12.2023թ.

	
	N 01/27.1/55338-2023

	1.Նախագծի 2-րդ կետը վերանայման և խմբագրման կարիք ունի, մասնավորապես, անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 1-ին մասի պահանջներին, որոնց համաձայն. «Նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:»:
	
	Ընդունվել է:
Նախագծում կատարվել է համապատասխան խմբագրում:

	2.Նախագծի 1-ին կետի 1-ին ենթակետով հաստատվող հավելվածի (այսուհետ՝ հավելված) 1-ին կետում «վարման» բառից առաջ անհրաժեշտ է լրացնել «գրանցամատյանի» բառը՝ նկատի ունենալով հավելվածի վերնագրի պահանջները:
	
	Ընդունվել է:
Նախագծում կատարվել է համապատասխան լրացում:

	3. Նախագծի հավելվածի 8-րդ կետով սահմանվում է ինքնաշխատ եղանակով գրանցամատյանում մուտքագրվող տվյալների համար հիմք հանդիսցող բազաները: Մասնավորապես,  3-րդ կետով որպես տեղեկատվության ստացման աղբյուր նշված է Արդարադատության նախարարության ՔԿԱԳ գործակալության «Ազգային կապերի համակարգ»: 
Հարկ է նշել, որ ՔԿԱԳ գործակալությունն ՔԿԱԳ գրանցումներն իրականացնում է ՔԿԱԳ էլեկտրոնային կառավարման համակարգի /e-civil.am/ միջոցով: Նոր գրանցվող, ինչպես նաև փաստաթղթային արխիվից թվայնացվող ակտային գրանցումները պահպանվում են ՔԿԱԳ էլեկտրոնային կառավարման համակարգի միասնական գրանցամատյանում: 
Միաժամանակ, ՔԿԱԳ փաստաթղթային արխիվը թվայնացված է մասնակի, հետևաբար, անձի վերաբերյալ ամբողջական տեղեկատվություն (այդ թվում ազգակցական կապերի վերաբերյալ) վերը նշված գրանցամատյանը չի պարունակում:
	
	Ընդունվել է:
Նախագծում կատարվել է համապատասխան փոփոխություն:

	4. Հավելվածի 11-րդ կետի ենթակետերի, պարբերությունների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջներին:
Վերոգրյալի համատեքստում կարծում ենք, որ հավելվածի 11-րդ կետից անհրաժեշտ է հանել «1.ԱՆՁՆԱԿԱՆ ՏՎՅԱԼՆԵՐ», «2.ԿՐԹՈՒԹՅՈՒՆ, ՈՐԱԿԱՎՈՐՈՒՄ և ՇԱՐՈՒՆԱԿԱԿԱՆ ՄԱՍՆԱԳԻՏԱԿԱՆ ԿՐԹՈՒԹՅՈՒՆ» և «3. ԱՇԽԱՏԱՆՔԱՅԻՆ ՓՈՐՁԱՌՈՒԹՅՈՒՆ» բառերը՝ նկատի ունենալով, որ ենթակետը համարակալված կետեր կամ գլուխներ չի կարող ունենալ, այլ միայն համարակալված պարբերություններ: Նույն դիտողությունը վերաբերում է նաև 11-րդ կետի 2-րդ ենթակետին:
	
	Ընդունվել է:
Նախագծում կատարվել է համապատասխան փոփոխություն:

	5. Հավելվածի 11-րդ կետի 1-ին ենթակետի «դ» պարբերությունում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները: Նույն դիտողությունը վերաբերում է հավելվածի  ամբողջ տեքստին:
	
	Ընդունվել է:
Նախագծում կատարվել է համապատասխան փոփոխություն:

	6.Հավելվածի 11-րդ կետի 1-ին ենթակետի «զ» պարբերությունում անհրաժեշտ է պարզաբանել «(կամ) իրականացում» բառերը, քանի որ պարզ չէ, թե ինչն են «իրականացնում»:
	
	Ընդունվել է:
Նախագծում կատարվել է համապատասխան փոփոխություն:

	7. Հավելվածի 11-րդ կետի 1-ին ենթակետի «ե» պարբերությունում հստակեցման կարիք ունի, թե որոնք են «I դասի» կազմակերպությունները:
	
	Ընդունվել է:
Նախագծում կատարվել է համապատասխան փոփոխություն:

	8. Հավելվածի 12-րդ կետի 8-րդ ենթակետում «և այլն» բառերի փոխարեն անհրաժեշտ է հստակ սահմանել, թե որոնք են պահանջվող փոստաթղթերը:
	
	Ընդունվել է:
Նախագծում կատարվել է համապատասխան փոփոխություն:

	9. Հավելվածի 15-րդ կետի 5-րդ ենթակետի համաձայն լիազոր մարմինը. «Անձնական տվյալների պաշտպանության մասին Հայաստանի Հանրապետության օրենքին համապատասխան՝ գրանցամատյանում պարունակվող ցանկացած տեղեկություն, որը թույլ է տալիս ուղղակի կամ անուղղակի կերպով նույնականացնել անձի ինքնությունը, հրապարակման համար տրամադրելու մասին տեղյակ է պահվում տվյալ անձին։»:
Այդ առումով հայտնում ենք, որ Անձնական տվյալների պաշտպանության մասին օրենքի 3-րդ հոդվածի 1-ին մասի 3-րդ կետի համաձայն. «անձնական տվյալների փոխանցում երրորդ անձանց` անձնական տվյալները որոշակի կամ անորոշ շրջանակի այլ անձանց փոխանցելուն կամ դրանց հետ ծանոթացնելուն ուղղված գործողություն, այդ թվում` զանգվածային լրատվության միջոցներով անձնական տվյալները հրապարակելը, տեղեկատվական հաղորդակցման ցանցերում տեղադրելը կամ այլ եղանակով անձնական տվյալներն այլ անձի մատչելի դարձնելը.»:
Նույն օրենքի 26-րդ հոդվածի 1-ին մասի համաձայն՝ առանց  անձնական  տվյալների  սուբյեկտի համաձայնության մշակողը կարող է անձնական տվյալները փոխանցել երրորդ անձանց կամ տվյալներից օգտվելու հնարավորություն տրամադրել, եթե դա նախատեսված է օրենքով և ունի բավարար պաշտպանության մակարդակ: 
Վերոգրյալի համատեքստում գտնում ենք, որ գրանցամատյանում պարունակվող տեղեկությունը հրապարակելու մասին անձին ոչ միայն պետք է տեղյակ պահել, այլ ստանալ նաև նրա համաձայնությունը՝ «Անձնական տվյալների պաշտպանության մասին» օրենքի պահանջներին համապատասխան: Ուստի, հավելվածի 15-րդ կետի 5-րդ ենթակետն անհրաժեշտ է խմբագրել:
Միաժամանակ, նույն ենթակետում «օրենքին» բառից առաջ նշված «Հայաստանի Հանրապետության» բառերն անհրաժեշտ է հանել:
	
	Ընդունվել է:
Նախագծում կատարվել է համապատասխան փոփոխություն:



